
Mukwibuka umupfasoni  Mariya Korodetta Kwizera, umunyabigega w’ishirahamwe Iteka, 

yabuzwe irengero kuva kuwa 10 Kigarama 2015.Kuva muri Kigarama 2015 gushika kuwa 31  

Rusama 2026, abantu bashika 870 babuzwe irengero nibo ishirahamwe  Iteka ryamenyeshejwe, 

n’imiburiburi 87 barasubiye kuboneka abandi 783 ntibigeze basubira kuboneka. Umugwi w’               

igikorwa c’ishirahamwe ry’ibihugu vyunze ubumwe ku kuburwa irengero waramaze kumenyesha 

Reta y’uBurundi  n’imiburiburi abashika 252 babuzwe irengero.                                                         

Ishirahamwe Iteka: 

 « Ni umunywani w’ishirahamwe mpuza bihugu vyo muri Afrika vyegwa n’agateka ka zina muntu,ni umunywanyi       

akorana n’urunani mpuzamakungu rw’amashirahamwe aharanira agateka ka zina muntu(FIDH),  

 Rifise akaranga ko kwihweza imbere y’umugwi wa Afirika uharanira agateka ka zina muntu kuri nomero iyerekana  

OBS.236 kandi ni umunywanyi wa ECOSOC.  

 rigizwe n’Inani mpuzamashirahamwe 17 ku ntara hamwe n’ibisata 32 ». 

AGNU             : Inama nkuru y’ibihugu vyunze ubumwe 

ECOFO            : Ishure shingiro 

CNDD-FDD    : Inama y’igihugu ikingira demokarasi-urunani rukingira demokarasi 

CNL          : Ihuriro ry’igihugu riharanira ukwidegemvya 

CNIDH         : Umugwi w’igihugu wigenga uharanira agateka ka zina muntu 

CEEAC         : Ishirahamwe ry’ubutunzi ry’ibihugu vya Afirika yo hagati 

DESC           : Uburenganzira ku butunzi,imibano n’imico kama 

FRODEBU :Urunani ruharanira demokarasi mu  Burundi 

FDLR            : Urunani ruharanira demokarasi yo kubohoza u Rwanda  

OPJ              : Inyamiramabi 

ONU           :Ishirahamwe ry’ibihugu vyunze ubumwe  

PNB     : Igipolisi c’igihugu c’u Burundi 

RDC          :  Repuburika iharanira demokarasi ya Kongo 

UPRONA    : Urunani ruharanira iterambere ry’igihugu  

VSBGs       : Amabi afatiye ku gitsina 

SNR      :Iperereza ry’igihugu  

TGI              : Sentare nkuru 

Iki cegeranyo c’ukwezi kwa Rusama 2026 kivuye mu ruvange rw’ivyegeranyo vy’indwi Iteka       n’ Ijambo kuva kuri 

nomero 525 gushika kuri nomero 528.Ico cegeranyo cihweza agateka ka  zina muntu.Kiragaruka ku burenganzira 

bw’abantu no muri politike hamwe n’uburenganzira ku butunzi,imibano n’imico kama.Co kimwe n’uburenganzira 

bw’imigwi canecane  uburenganzira bw’abana.Ico cegeranyo kirangiza mu mpera n’uguszera hamwe n’ibisabwa.  

Gutyo,agateka k’abantu no muri politike muri kino cegeranyo co muri kuno kwezi kaboneka ugukwirikira: abantu 

17 barishwe harimwo 10 batowe ibiziga bikwiragiye mu burere butandukanye,abantu 5 baborejwe igufa,abantu 3         

banyurujwe,abantu 12 bakorewe amabi  afatiye ku gitsina harimwo abakobwa   7 bafashwe ku nguvu na 2                      

bahagaritswe. Mubakorewe amabi harimwo abagore 2 bishwe,abagore 2 baborejwe igufa hamwe n’abagore n’           

abakobwa 9 bakorewe amabi afatiye ku gitsina harimwo 7 bafashwe kunguvu. Imbonerakure,abapolisi, abo mu    

ntwaro  n’abasirikare hamwe n’abandi bantu batari kure y’abanywanyi b’ umugambwe uri ku butegetsi CNDD-FDD 

baradomwako urutoke nk’abikekwa ko  menshi muri ayo mabi ku gateka ka zina muntu n’ubwicanyi. 

I.1. Ikigarac’amabi y’ihonyangwa ry’agateka ka zina muntu no muri politike  

Igicapo 1: Ikigara cerekana cerekana amabi nyamukuru y’ihonyangwa ry’agateka 

k’abantu no muri politike yibonekeje mu Burundi muri Rusama 2026.  

Aho vyabereye /

Intara 

Igitigiri c’abakorewe amabi Bose     

hamwe 

  

Uguhagari-

kwa 

Ukunyuruzw

a 

Ukuborezwa 

igufa 
Ukwicwa 

Ihohoterwa 

rifatiye ku 

Buhumuza 0 0 0 3 0 3 

Bujumbura 0 3 1 6 1 11 

Burunga 2 0 1 2 5 10 

Butanyerera 0 0 0 2 4 6 

Gitega 0 0 3 4 2 9 

Zose hamwe 2 3 5 17 12 39 



Ikigara co hejuru cerekana imigwi 5 y’ihohoterwa mu ntara 5 zitandukanye z’igihugu harimwo Bujumbura na        

Burunga ziza kw’isonga mu guhonyanga agateka ka zina muntu cane ku ncuro 10 imwe imwe,hagakwirikira Gitega 

ku bantu 7,hanyuma Butanyerera ku bantu 6 na Buhumuza ubwanyuma kubantu 3. 

Gutyo,muri kuno kwezi kwa Rusama 2026 kugizwe n’iki cegeranyo,umuhari Iteka waharuye abantu 39 bakorewe 

amabi y’ihohoterwa ry’agateka ka zina muntu no muri politike ku butaka bwose bw’igihugu. 

Ayo mabi y’ihonyangwa ry’agateka ka zina muntu ahanini agabuye ugukwirikira:abantu 17 bishwe,abantu 3 

banyurujwe,12 bakorewe amabi afatiye ku gitsina,abantu 5 baborejwe igufa na 2 bahagaritswe. 

I. Incamake  y’icegerany(Ibikurikira urupapuro 5) 

Igicapo 2: Ikigara cerekana abantu nyamukuru bikekwako uguhonyanga agateka ka  

zina muntu no muri politike mu Burundi muri Ndamukiza 2026  

Kubwo ikigara,ku mabi yose yaharuwe y’ihonyangwa ry’agateka ka zina muntu muri kino        ce-

geranyo ca Rusama 2026, ayakozwe n’abantu batamenyekanye  biboneka ko ariyo menshi ku ban-

tu 15 agakurikirwa n’ayakozwe n’ imbonerakure ku bantu  7 ,hagaca haza umugwi uzwe na 

“abandi”, nk’abigenga harimwo abadandaza,amabi yo munzu arimwo amabi afatiye ku gitsina ku 

bantu 5, incuro 3 yakozwe n’abapolisi, rimwe yakozwe n’intwaro,1 abakorera                                       

iperereza.Twomenyesha ko muri ayo mabi harimwo abana 4 bishwe. 

Abikekwa ko            

babikoze 

Buhumuza Bujumbura Burunga Butanyerera Gitega Zose 

ham

we 

Abapolisi 0 1 2 0 0 3 

Abo mu ntwaro 0 1 1 0 1 3 

Iperereza 0 1 0 0 0 1 

Iyindi migwi 0 0 3 1 1 5 

Abantu batamenyekanye 3 6 1 1 4 15 

Imbonerakure 0 2 1 2 2 7 

Ukwihora 0 0 4 2 1 7 

Bose hamwe 3 11 12 6 9 41 

I. INCAMAKE Y’ICEGERANYO (Ibikurikira urupapuro 6) 

Igicapo 3: Ikigara cerekana ibintu nyamukuru vyakozwe n’abo mu ntwaro inyuma y’  

ihonyanyanga ry’agateka ka zina muntu ryibonekeje . 

Ku ncuro 36 hakozwe amabi yakorewe abantu 39 muri iki kiringo cafatiweko, utwigoro 20                

twarakozwe, turi mu migwi 3 nyamukuru, mu ntumbero yo gutora umuti.Bimwe murivyo              

vyaratorewe inyishu  , mugihe ibindi bikiriko birigwa, harimwo amatohoza y’ubutungane ariko 

arakorwa kugira hatorwe inyishu zibereye. 

Ubwoko bw’amabi Igitigiri c’amabi Igitigiri c’ivyakozwe Aho atacakozwe 

Uguhagarikwa 2 1 1 

Ukunyuruzwa 2 0 2 

Ukuborezwa igufa 4 1 3 

Ubwicanyi 17 8 9 

Amabi afatiye ku  gitsina 11 10 1 

Vyose hamwe 36 20 16 

Ubwoko bw’    

amabi 

Amatohoza yo  

hagati 

Amatohoza y’ubutungane  

yatangujwe 
Amatangazo 

Aho               

atacakozwe 

Ihagarikwa 0 1 0 1 

Inyuruzwa 0 0 0 2 

Ukuboreza igufa 0 1 0 3 

Ubwicanyi 2 5 1 9 

Amabi afatiye ku 

gitsina 
0 10 0 1 

Vyose hamwe 2 17 1 16 

Uwo uri wese ubahirizwa 

II.1.UBURENGANZIRA BW’ABANTU NO MURI POLITIKE 

UBurundi buri mu bihugu vyashize umukono ku masezerano mpuzamakungu yerekeye uburenganzira bw’ukwigenga 

na politike(1965) hamwe n’amategeko yaryo mpfatakibanza (1976) ntabanduka  kuwa 9Rusama 1990,icatumye mu 

ntumbero yo kuyashira mungiro,uBurundi bufata ingingo ingingo mu mategeko abugenga nko mw’ibwirizwa shingiro 

ryo kuwa 7 Ruheshi 2018(Itegeko kizigenza) mu ngingo yaryo 19 ivuga koamategeko yose yasomwe kandi agashigwaho 

n’amategeko mpuzamakungu yashizweko umukono ko ashizwe ashizwe mw’iryo bwirizwashingiro,amategeko arishira 

mu ngiro yarashizweho nko mw’itegeko mpanavyaha ryo kuwa 29 Kigarama 2017 no mw’itegeko rishira mungiro      

ibihano ryo kuwa 11 Rusama 2018 hamwe n’ayandi mashirahamwe akingira agateka ka zina muntu mu Burundi 

yarashizweho. 

II.1.1 .UBURENGANZIRA KU BUZIMA 

II.1.1. 1. UBWICANYI BUTEGUYE 

Mu kiringo y’iki cegeranyo,umuhari  Iteka waharuye abantu  17 bishwe,harimwo ibiziga 10 vyatowe,mu burere      

butandukanye bw’ubutaka bw’Uburundi .Mu bantu 17 bishwe, harimwo  abagabo 12 n’abagore5. 

Intara 
Incuro habaye 

ubwicanyi 

Igitigiri c’abishwe 
Abagabo Abagore Abishwe Ibiziga 

Buhumuza 3 2 1 2 1 

Bujumbura 6 3 3 5 1 

Burunga 2 1 1 2 0 

Butanyerera 2 1 1 2 0 

Gitega 4 0 4 1 3 

Zose hamwe 17 7 10 12 5 

 Uburorero buvyerekana:   

Ak1:Kw’igenekerezo rya 24 Rusama 2026 hafi y’isaha ccumi na zibiri z’igitondo,ku mugwa mukuru wa Zone    

Mugera, muri komine      Gisagara, mu ntara ya Buhumuza, ikiziga ca Jean Claude, yakukurutse muri Ex-FAB 

w’imyaka 50 irenga catowe n’abahita bagiye mu misa ya mbere. 

Ku bwo ivyabona vyo muri ako karere, impunzu z’umuhisi zari zitabutse ivyatumye bibaza ko       zatabutse ariko  

II.1.1 UBURENGANZIRA KU BUZIMA (Ibikurikira urupapuro 8) 

agerageza kwirwanira kandi     yarafise igikomere kinini mu maso. Ku bwo ivyo vyabona,imvo za poritike zoba ziri 

inyuma y’urwo rupfu kubera uwo muhisi yari umunywanyi w’ umugambwe CNL, ibaba rya nyakwubahwa    Agathon 

RWASA. 

Ikiziga cajanywe mu buruhukiro bw’ibitaro vya komine Mishiha mukurindira ko                  bamushingura.  

Musitanteri wa komine Gisagara, NZIRUBUSA Japhet avuga ko atavyo azi ariko ko               azobitohoza kuko ari mu 

rugendo rw’akazi mu gihugu c’ Ubushinwa. 

Ak2: Kuwa 12 Rusama 2026 hafi y’isaha  imwe y’igitondo,ku mutumba Maza,muri  zone Mahonda, muri komine   

Gishubi,mu ntara ya    Gitega, ikiziga ca  Nzeyimana Petronie, w’imyaka 60,caratowe impande y’ikiraro c’   uruzi 

Rugege. Ku bwo isoko ryaho,umuhisi yari umupfakazi akaba na nyina ’abana 9. Kuvyo babaonye aho bamusanze,  

hariho ikimenyetso c’amaraso make aho ikiziga cari,mugihe ibindi bimenyetso vy’amaraso            yumye vyaboneka 

ku zuru ,ku munwa no mu matwi. Inyamiramabi Nishirimbere Gilbert, arikumwe n’abaporisi.barishikiye aho      

vyabereye hanyuma bamenyesha abantu bari bahari ko bibonekakao uwo mugore yob yiciwe ahandi imbere yuko    

ikiziga ciwe bagita aho   hantu. 

Isoko ryacu rimenyesha kandi ko umuhisi yarafitaniye amatati y’amatongo n’umuryango w’umugabo wiwe.                   

Ariko,abahaba bavuga ko batangajwe no kubona            atanumwe wo muri uwo muryango yahagaritswe mu 

ntumbero yo kugira amatohoza. Ifubwa ryabaye uwo munsi nyene inyuma y’umutaga.   

 

Ak3:Igenekerezo rya 14 Rusama 2026,hafi y’isaha      zitandatu z’ijoro,ku mutumba Samwe, muri zone Rugombo muri 

komine Cibitoke, mu ntara ya            Bujumbura, Eric Niyongabo, atashe muhira iwe,yarahagaritswe hanyuma 

ategekwa n’abaporisi kuduza amaboko. Ico gihe,umwe mu baporisi   yamurashe urusoro mu kwaha ruserukira mu    

gikiriza. 

Ku bwo ivyabona vyo muri kano karere,vyose          vyatanguyehafi y’isaha cumi na zibiri z’umugoroba mu matati   

hagati y’abagabo 2 harimwo  janvier na Jean Gasore,yahoze ari umurwanyi muri CNDD-FDD n’indongozi muri zone 

ya  Rugombo.Bahuriye ku mugore aba ku mutumba  Munyika,uhana           urubibe n’umutumba   Samwe, muri zone 

Rugombo  hnyuma amahane araduka,umwe wese yemeza ko uwo mugore ari uwiwe. Umwe muri bo aratangura :         

« Urabeshe,uyu mugore ni uwanje,kubera ni jewe ndiha inzu abamwo». 

Amatati hagati yabombagabo ntiyamaze umwanya munini; Janvier atashe iwe ku mutumba Samwe. Uwo                    

mwanya,abahaba bibazako amahane yaheze. 

Hafi y’isaha zine z’ijoro,Jean Gasore    yagiye            gusaba abaporisi 2 bo ku kirindiro co muri zone de Rugombo 

hanyuma ajana nabo baporisi,bagiye   muhira kwa Janvier kumuhagarika. Bashitseyo, umuryango wa Janvier               

waranse ko bamujana , kandi n’abandi bahaba basidukanye n’iyonka            kuvyiyamiriza. Abantu bose bari bahari 

baremeje ko Janvier badashobora kumutwara amasaha akuze kandi ata mutahe umuhagarika bafise. 

Mu nyuma, Jean Gasore,yahamagaye abaporisi 3 bobafasha hanyuma bose hamwe bagerageza             kujana 

kunguvu  Janvier. Ku bwo gufatana mu nda hamwe n’amakenga ku mutekano w’umubanyi    wabo,abahaba basubiye 

kuvyiyamiriza,banka           ihagarikwa ryiwe ridaciye mu mategeko.                 Abaporisi barashe amasasu menshi 

barabisha mw’isinzi ry’abantu kandi amasasu yarashikiriye abantu 3, abasigaye barashwiragira. 

Muri ivyo vyashitse, Eric Niyongabo, umuntu   agira kane yakozweko n’ayo masasu,ntiyari mu micungararo kandi 

ntiyarazi ibiriko biraba. Atashe iwe mu mahoro,yahuye mw’ibarabara n’abaporisi hanyuma abo nabo baramurasa          

mpaka hanyuma biruka basubira ku kirindiro. 

Mu nyuma,umukuru w’ikirindiro yarashitse aho vyabereye hanyuma asanga abahaba bariko   begeranya                       

abakomeretse kugira babajane kw’ ivuriro AGAPE,riri hafi ya zone. 

Eric Niyongabo yapfuye imbere yo kuronka    ubuvuzi.Kuvyerekeye abandi batatu                                                

bakomeretse,babandanije bavurwa gshika        igenekerezo rya 15 Rusama 2026,kandi amagaro yabo ameze neza,ku 

II.1.1 .UBURENGANZIRA KU BUZIMA  (Ibikurikira urupapuro 9) 

bwo amasoko yacu. 

Ababa muri zone ya Rugombo,babaye kandi   bashavuye, basaba ko imbere ya vyose ko            umuryango wa Eric  

Niyongabo wotunganirizwa ndetse nabo bandi 3 bakomeretse.  

Basaba kandi indongozi zo hejuru,haba abo mu ntwaro canke mu giporisi,ko gutanga umuco ku mvo zituma 

umunywanyi w’umugambwe uri ku butegetsi ashobora gukoresha igiporisi kandi   gifise inzego  kandi ikabatuma    

bakora ikibi nk’ ico. 

Mu gusozera,abanyagihugu basaba ko urubanza rwocirwa vuba bwango kugira bahane bimwe   biboneka Jean 

Gasore kandi abo baporisi 5 bafadikanije, inyuma yaho abo baporisi bamenyekanye, igipfungu hamwe n’ukwihutisha 

ibintu ntivyakunze ko bemera neza ivyo ivyabona vyashikirije.  

II.1.1.2. ABANTU BANYURUJWE HAMWE N’ABABUZWE IRENGERO  

Ibwirizwa shingiro ry’Uburundi riremerera abantu bose gucirirwa urubanza co kimwe ,hamwe n’ukumvirizwa n’    

ugucirwa urubanza mu gihe cemewe n’amategeko,nkuko ingingo ya 38 ibivuga. 

Intara Incuro banyurujwe 
Igitigiri c’               

abanyurujwe 
Abagabo Abagore 

Buhumuza 
0 0 0 0 

Bujumbura 
2 3 3 0 

Burunga 
0 0 0 0 

Butanyerera 
0 0 0 0 

Gitega 
0 0 0 0 

Vyose hamwe 0 3 3 0 

II.1.1 .UBURENGANZIRA KU BUZIMA(Ibikurikira urupapuro 10) 

Ak1: Kuwa 05 Rusama 2026 hafi y’isaha zine z’igitondo, umunyagihugu azwi kw’izina rya Samuel Nshimirimana 

yaranyurujwe n’abantu batamenyekanye.  

Amakuru twatororokanije aho nyene, Samuel yari iwe,ku muhana uri muri karatiye Gisyo, muri zone Kanyosha, muri 

komine  Mugere mu ntara ya Bujumbura.Ni ho yaronka yitaba iterefone.Asohotse hanze,yaciye afatwa buunonyene 

n’abantu bamuhatiye kwurira ingendeshwa yo mu bwoko bwa Toyota Probox,ifise ibiyo bitabona,ifise imparati 

nomero  JA7135. 

Kubwo amasoko yaho, uburyo NSHIMIRIMANA Samuel yafashwemwo bwibutsa incuro nyinshi zo kunyuruzwa      

zakozwe n’abakozi b’iperereza ry’Uburundi.Ayo masoko nyene amenyesha ko NSHIMIRIMANA                   Samuel, 

w’imyaka 30 avuka muri zone Rugombo muri komine Cibitoke,nk’abandi badafise akazi b’abarundi bagerageza 

ivy’uburimyi hamwe n’iyindi mirimo mito kandi aba  hagati ya  Cibitoke na Kanyosha, nta mugambwe n’umwe                

arimwo canke ngo awukunde.    

 Ingendeshawa yavuye ho ku muvuduko urenze ifata inzira ya Kabezi.Kuva ico gihe,umuryango wiwe    ntamakuru 

mashasha yiwe ufise haba aho yoba ari kandi ufise amakenga ku mutekano wiwe.  

Ak2: Abagabo babiri,bose bakorera iperereza ry’Uburundi (SNR),banyurujwe I Bujumbura kuwa gatanu                       

igenekerezo rya 22 Rusama. Ayo mabi yabereye ku nkengera y’ikiyaga Tanganyika,impande ya                                  

Nyabugete Beach.Abo 2 banyurujwe ni Vincent Nsengiyumva na Anicet Nsengiyumva. 

Vincent Nsengiyumva, w’imyaka 33 ,yari umukinyi mu murwi w’igiporisi c’igihugu c’Uburundi "Rukinzo". Ku rundi 

ruhande,yakora nk’umukozi w’iperereza mu kirindiro co ku rubibe mu  Gatumba kandi  yadandaza igitoro kiva mu 

gihugu ca Repuburika iharanira demokarasi ya Kongo. Ava ku mutumba wa Manga, muri komine Kabarore mu     

ntara ya kera ya Kayanza, yaba mu Kinama n’umuryango wiwe. Kuri Anicet Nsengiyumva,nawe,avuka ku mutumba             

Kabuye,muri komine  Buraza mu ntara ya Gitega, kandi yaba gushika ubu muri karatiye Nyabugete        Bujumbura. 

Ku bwo amakuru twahawe n’ishirahamwe  King Umurundi Freedom,ivyo vyatanguye imbere y’umutaga wo kuwa 

gatanu                     igenekerezo rya 22 Rusama 2026. Uwundi mukozi w’iperereza mu gisirikare,yitwa Franck kandi 

aba muri zone Musaga hafi ya gasekebuye,yoba yasavye Vincent  kugendesha imodokari yiwe yo mu bwoko bwa Voxy  

aho bakorera ingendeshwa muri karatiye Buyenzi kugira bayikore ibintu bimwe bimwe. Bahejeje kuyikora,Vincent    

yagiye kwa Franck,hanyuma ni ico gihe abo bagabo 2 bafashe ibarabara rija mu Gatumba. 

Bavuye mu Gatumba,bari bateguye  kwisanzura mu nzu y’buriro n’ubunywero yitwa MINA RESTO BAR, iri muri 

karatiye Nyabugete. Bariko baragenda,Franc yoba yararonse iterefone ya Anicet,amusaba gukora akazi ko gufata 

abadandaza ibitenge vya magendo biva muri kongo.  

Franc ariko aravyanka,asigura ko adashobora gukora igikorwa nk’ico adahawe itegeko n’abamukurira mu  kazi.  

Haciye umwanya,Anicet yasanze abo bakorana 2 muri ubwo bunywero hanyuma asaba icupa kugira yimare            

akanyota. Niho yitaba iterefone ry’umuntu atamenekanye.  Agira amakenga menshi,yinginga mugenzi we  Vincent 

ngo amuherekeze hanze.Ubunywero yari inzu igeretse,barurutse kugira bahure n’uwo bavugana, yari yavuze ko ari 

umugabo yitwa Nordin Nsengiyumva, alias Robati. Uwo mugabo yababwiye ko ashaka kubaha imizigo,kandi ko iyo 

iri ku nkengera y’ikiyaga Tanganyika  ku wundi  muntu.Bose rero baca bicara muri ya ngendeshwa yo mu bwoko 

bwa Voxy,ifise imparati FA 9379 kandi yari iya  Anicet,kugira bagende ku kiyaga ca  Tanganyika, impande ya   

Nyabugete Beach. Aho hantu, bahasanze uwundi muntu , atamenyekanye, yarafise umuzigo bavuga urimwo ibitenge 

hamwe n’amacupa y’imivinyu. Inyuma yo gupakira ivyo  bidandazwa mu ngendeshwa yabo,kandi umwanya  wuko 

bariko baragaruka kugira batahe muri karatiye Nyabugete,imodoka yo mu bwoko bwa Hilux y’ibara  ryera,itagira 

inomero z’imparati kandi ifise ibiyo     bitabona, yaserutse iri mu muvuduko munini cane  kugira ibitambike imbere.  

Abagabo batatu bambaye ibisanzwe hamwe n’abandi 4 bambaye umwambaro w’igiporisi baciye bururuka kimwe na 

kimwe mu ngendeshwa yabahagaritse.     Bururutsa ya mizigo yose yari muri ya Voxy kugira bayishire muri Hulux, 

imbere yo gufata Vincent na Anicet bakabahagarika kandi baburiza ku nguvu.    Naho abo bakozi b’iperereza          

 Incuro 2 zatohojwe :  

II.1.1.3.UBURENGANZIRA BWO KUDAHOHOTERWA KU MUBIRI NO MU VYIYUMVIRO  

Ibwirizwa shingiro ry’u Burundi mu ngingo yaryo ya 21 ritomora ko"Nta numwe yoborezwa igufa haba gupfungwa 

canke canke gufatwa bunyamaswa,ugufatwa mpiri canke guturubikwa". Kuri ivyo hiyongerako itegeko n°1/04 ryo   

kuwa 27 Ruheshi 2016 rikingira aba abahohoterwa kandi    rirategekanya ingingo zo gukingira agateka ku mutima 

II.1.1.3.1. UKUBOREZWA IGUFA, UGUPFUNGWA HAMWE N’UGUFATWA BUNYAMASWA CANKE 

AGACINYIZO 

Muri uku kwezi kwa Rusama 2026, umuhari Iteka waharuye abantu 5 baborejwe igufa ku butaka 

bwose bw’igihugu. Ababorejwe igufa baharuwe mu ntara ya Gitega ku ncuro 2 harimwo abantu3, 

mu ntara ya Bujumbura ku muntu 1 n’intara ya Burunga ku muntu 1, Kuri abo bantu bose uko 

ari 5, abantu 3 ni abagabo hamwe n’abagore 2.    

Intara Incuro baborejwe igufa 
Igitigiri c’aba-

borejwe igufa 
Abagabo Abagore 

Buhumuza 0 0 0 0 

Bujumbura 1 1 1 0 

Burunga 1 1 1 0 

Butanyerera 0 0 0 0 

Gitega 2 3 1 2 

Zose hamwe 4 5 3 2 

bagerageje gutabaza, ntibaronse ikibatabara. Ku vyerekeye Robati n’uwo agira kabiri bahuriye ku nkengera y’ikiyaga 

ca Tanganyika,basubiye kugenda atangorane n’imwe barikumwe n’abajejwe umutekano. Gushika ubu,ntanumwe azi 

neza  ahari abo bakozi 2 b’  iperereza. Amasoko amwe avuga ko Vincent yoba yaramaze gupfa,kubera yarafise               

amabanga menshi  ashobora gukwegera bamwe ku mvo z’ihagarikwa rya Anicet. Ayandi masoko yemeza ahubwo ko 

abo bakozi 2 b’iperereza boba nabonyene bari mu mabi y’ ubunyonyezi hamwe no muruhererekane rwo    kudandaza 

igitoro hamwe n’ibitenge biva muri RDC. Ni ingirakamaro kubamenyeshako ingendeshwa yo mu bwoko bwa Hilux 

yakoreshejwe muri iryo nyuruzwa ari iya Général de Brigade de Police Domitien Niyonkuru. 

II.1.1 .UBURENGANZIRA KU BUZIMA (Ibikurikira urupapuro11) 

 Uturorero tuvyerekana:  

II.1.1 .UBURENGANZIRA KU BUZIMA (Ibikurikira urupapuro 12) 

Ak1: Mw’ijoro ryo kuwa 10 Rusama 2026, hafi y’asaha zitanu,mu kirindiro c’abateshejwe izabo mu   Kabezi, muri 

komine  Mugere,mu ntara ya  Bujumbura,        umusore w’imyaka 21 , azwi kw’itazirano rya Kibaju, yarakubiswe 

n’abaporisi bajejwe gucungera  urugo rwa musitanteri wa komine ya  Mugere. 

Kubwo icabona  cavyiboneye,umusore Kibaju yariko  asoma inzoga zikazezaho bita  ikibangara  hamwe n’uwundi aba 

muri ico kirindiro, yitwa  Claver,yamukubise umugere. Kibaju yagerageje  kwirwanira kugira asunure uwo uwo      

yamutanguye, ariko ni uyo mwanya nyene abaporisi bacungera   urugo rwa musitanteri wa komine Mugere baje            

gutabara.  

Aho guhagarara hagati kugira bahagarike ayo               mahane, abaporisi baciye basimbira kuri uyo musore. 

Baramukubise hanyuma bamusiga ari ikiruruma. Yakomeretse kandi ytaye ubwenge,uwo yakubiswe yanyarukanywe 

kwa muganga. Amakuru                        yanyuma,umusore Kibaju aracarembeye  mu bitaro vya Kabezi. 

Ak2: Kuwa 12 Rusama 2026 hafi y’isaha cumi na zibiri z’igitondo,Niyogushima, w’imyaka 36, akora amakinga mu 

gasagara ka Buhiga kandi umunywanyi wa CNDD-FDD,yarahagaritswe ku mutumba Buhiga. Ihagarikwa ryakozwe 

n’umutware w’umutumba Nizigiyimana Emmanuel, kw’itegeko ry’uwurongoye zone Niyongabo   Emmanuel. Ku bwo 

intahe twegeranije, yajanywe mw’ibohero ry’igiporisi ca zone kubera ivyo umugore wiwe Claudine,w’imyaka 30    

akaba n’umunywanyi wa CNDD-FDD  amwagiriza ko afise umugore agira kabiri. Amasoko yaho amenyesha ko    

Niyogushima afise ipikipiki n’ikinga,bamusanze mw’ijoro ryo kuwa 11    Rusama 2026 muhira kw’uwo mugore agira 

kabiri,afise isakoshe irimwo impuzu ziwe.  Inyuma yo kubazwa,uwurongoye zone yategetse guhagarika   Divine, 

w’imyaka 25,afatwa nk’umugore agira kabiri.Abo babiri bakubiswe inkoni 100 umwe wese.  

Ipikipiki n’ikinga vyarafashwe hanyuma babishira mu biro vya zone Buhiga.Niyogushima,adashobora               

gutambuka, yanse kuja kwivuza kandi aracarwariye mu nzu yadandarizamwo.Yoba yarakubiswe n’abantu 

benshi,harimwo Issa Nizigiyimana, Emmanuel atwara umutumba hamwe n’umuntu batazira Runyota, agira 3.     

Kuwa 16 Rusama 2026, Divine,afise inda y’amezi 3,yarataye ubwenge  kubera inkoni yakubiswe.               Yajanywe 

ku bitaro vy’i Buhiga aho akirwariye. 

II.1.1.3.2. AMABI AFATIYE KU GITSINA/UGUFATWA KU NGUVU  

Mu kiringo c’iki cegeranyo,umuhari Iteka waharuye abantu 12 bakorewe amabi afatiye ku gitsina 

ku butaka bwose bw’Uburundi. Muri abo bakorewe amabi,abakobwa bakiri bato cane bafashwe ku 

nguvu. Ikigara kiri aha munsi cerekana ibitigiri ku ntara ku ntara,Burunga iza ubwa mbere ku 

bantu 5,ikurikirwa na  Butanyerera ku bantu 4,hanyuma ubwa nyuma haza intara ya Gitega na 

Bujumbura ku bantu bakurikirana ukwo zikurikirana ku bantu 2 n’umuntu 1. 

Intara 
Incuro hakozwe 

amabi  

Igitigiri c’abakorewe amabi 

Abagabo Abagore Amabi afatiye 

ku gitsina 

Ugufatwa 

ku nguvu 

Buhumuza 0 0 0 0 0 

Bujumbura 1 0 1 0 1 

Burunga 5 2 3 1 4 

Butanyerera 4 1 3 2 2 

Gitega 1 2 0 0 2 

Vyose hamwe 11 5 7 3 9 

 Uburorero buvyerekana:  

Ak1: Kuwa 18 Rusama 2026, umunyeshure yitwa N. N, w’imyaka 17, wo mu mwaka wa kabiri,mu gisata c’indimi, 

kw’ishure nkuru ya komine mu Kabezi iri muri komine Mugere yo mu ntara ya Bujumbura yoba yarashurashujwe 

n’umugabo akora mu gisata   c’ingo n’imiryango muri zone Mubone. 

‎Ku bwo amasoko yaho,ivyo vyabaye hafi y’isaha cumi n’imwe z’umugoroba ku mutumba Kimina, mw’ihoteri ya 

nyene kumufata ku nguvu,azwi kw’izina rya Alexandre BIRIKUNZIRA.Yahamagaye uwo mwigeme ngo aze gutora 

amahera y’ishure kuri iyo hoteri. Umwana yaragiyeyo hanyuma amwakirira mu cumba. Atangura kumukorakora 

hanyuma amusaba ko boryamana kugira amuhe ayo mahera. Umwana yaragerageje kwanka,ariko yaruhiye ku-

mufata ku nguvu.  

Umwana yarabwiye ivyamushikiye abajejwe indero kw’ishure ya komine mu Kabezi,baca bamujana badatevye kwa muganga kugira 

bamukingire indwara. Uwikekwa gukora iryo bara yarahunze,amaze kumenya ko umwana yabivuze vyose. 

 

Ak2: kuwa 20 Rusama 2026, ku mutumba     Kanyenkoko, muri komine     Rumonge, mu ntara ya Burunga, F. S, w’ 

imyaka 14, umunyeshure wo kw’ishure ry’   abanyekongo mu mwaka wa 6, yafashwe ku nguvu n’uwikekwa yitwa 

Kampaya,umunyekongo aba kuri uyo mutumba nyene,afise imyaka 14 tufatiye kuvyo yavuze mu giporisi. Uwikekwa 

ko icaha  ntiyaronse ivyemeza ko akiri umwana. Uwafashwe ku nguvu yajanywe ku bitaro vya Rumonge hanyuma 



15 

II.1.1.3.2. AMABI AFATIYE KU GITSINA/UGUFATWA KU NGUVU(Ibikurikira urupapuro 14) 

uwikekwa ko icaha apfungirwa mu gasho ka komisariya y’i giporisi mu Rumonge imbere yuko arekurwa kumvo     

zobura   impapuro zemezako akiri munsi y’imyaka 18. 

Ibara ryaguye mugihe uwikekwa ko icaha yagerageje guhamagara uwo mukobwa mu nzu        atawuyibamwo kugira 

amwugaraniryo hanyuma amushurashuze. Ni abavyeyi babonyeko umwana   atari muhira hanyuma batangura     

kumurondera, bamusanga muri iyo nzu.  

Ak1: Inkuru yashikiriye umuhari Iteka kuwa 12 Rusama 2026,imenyesha ko kuwa 5 Rusama,mu gasagara ka 

Kiremba,muri komine       Bururi, mu ntara ya                    Burunga, Barthélémy   Ndikuriyo, w’imyaka 55,umwigisha 

wo kw’ishure nkuru ya komine i Kiremba yarahagaritswe hanyuma arapfungwa mu gasho ka’igiporisi i Bururi 

n’inyamiramabi yitwa  Vasco            kubera ibirego vy’abigisha 3 bakora kuri iyo shure nyene ,nabo ni  Audace 

Ndayengenge, Emmanuel            Manirakiza hamwe n’uwitwa Bikomagu. 

Ku bwo amasoko yaho,abo bigisha 4 hamwe n’uyundi yitwa  Raoul basavye ingurane yo mu mugwi umwe   bazosubiza 

mu myaka 15 mw’ibanki ijejwe inyubako mu Burundi haciye imyaka 5 hanyuma abo bigisha 3 twavuze aho hejuru 

II.1.2. UBURENGANZIRA KU MWIDEGEMVYO 

II.1.2.1. UGUHAGARIKWA BICIYE KUBIRI N’AMATEGEKO  

Bose hamwe,incuro 2 z’uguhagarikwa zaraharuwe ku butaka bwose mu kiringo c’iki cegeranyo. 

Kuri izo ncuro 2, abantu 2 barahagaritswe hamwe kandi bose ni abagabo.  

Intara Incuro bahagaritswe Igitigiri Abagabo Abagore 

Buhumuza 0 0 0 0 

Bujumbura 0 0 0 0 

Burunga 2 2 2 0 

Butanyerera 0 0 0 0 

Gitega 0 0 0 0 

Hose 2 2 2 0 

 Ivyatohojwe : 

II.1.2. UBURENGANZIRA KU MWIDEGEMVYO (Ibikurikira urupapuro 15) 

baramurenganya  mukumwagiriza ko yatanguye imyiteguro yo kuja kuba mu Rwanda ataraheza kuriha iyo ngurane 

ibanki,ubonako bayisabiye hamwe. 

Abagize umuryango wiwe hamwe n’abagenzi ba   Barthélémy bariyamirije ko yopfungwa kubera ibihuha n’ububeshi 

vyafundikiwe kuri we mugihe yari ku kazi. Babona iryo pfungwa ridakwirikije amategeko cane cane ko ukuriha iyo 

ngurane kuri abo bigisha harimwo na Barthélémy bayakura ku musharahara buri kwezi. 

 

Ak2: Kuva kuwa mbere igenekerezo rya 04Rusama 2026, uwitwa Séverin Bigirimana umwigisha wo kwishure 

nshingiro   Nyabihunge muri komine Bururi mu ntara ya BURUNGA ari mw’ibohero ry’igiporisi muri iyo komine.  

Ku bwo amakuru twatororokanije mu    muryango wiwe, uwo mugabo aba muri iyo karatiye, umunywanyi akomeye 

mu mugambwe SAHWANYA -FRODEBU yagirizwa kuba yasuzuguye yongera atuka abanywanyi 3 b’umugambwe 

uri ku butegetsi CNDD-FDD, batowe muri iyoo karatiye ariko arahakana ivyo bamwagiriza. Abo            batowe 

bamutegetse gusaba ikigongwe ariko aranka kugisaba kubera ivyo bamwagiriza bitagira ishingiro. Bamwe bamwe 

mu baba muri iyo karatiye bavuga ko apfunzwe hadakurikijwe amategeko kubera umugambwe arimwo.     Bemeza ko 

apfunzwe kubera yanse kwinjira mu mugambwe CNDD-FDD. Umuryango    wiwe n’ababanyi basaba ko yorekurwa               

atagisabwe kugira asubire ku kazi. 

Uburenganzira ku butunzi,imibano n’imico kama bufatwa nk’uburenganzira bwo ku rugezo rwa kabiri,buri mu        

masezerano mpuzamakungu ajanye n’uburenganzira bw’ubutunzi,imibano n’imico kama.Uburundi bwaremeje ayo   

masezerano kuwa 14 Ntwarante 1990 kandi bwarayashize mw’ibwirizwa shingiro ryo mu 2018,nko mu ngingo ya 

19.Ico ubwo burenganzira bwiharije ni uko bushirwa mu ngiro intambwe ku yindi,bitandukanye n’uburenganzira  

bw’abigenga na politike.Ama Reta yabushizeko umukono,harimwo Burundi, yiyemeje gushira mungiro ubwo             

burenganzira bivanye n’uburyo bafise . 

II.2.1. UBURENGANZIRA KU NDERO 

Muri Rusama, uburenganzira ku ndero bwarahungabanye mu Burundi. Umuhungu mutoya w’imyaka7, Jean de Dieu, 

yarirukanywe burundu kw’ishure Sagesse Kabere i Mugina. Ygirijwe kuba hahatirije agakobwa k’imyaka  3               

mukugashurashuza, umuryango w’uwo muhungu ufata igihano nk’indezarugero kandi usaba gufuta ico gihano,   

bamenyesha ko iryo kosa  ryabaye hagati y’abana bariko barakina muhira iwabo,kandiko atari kw’ishure. Ababanyi 

babibonako bitabereye guhanisha umwana akiri muto ibihano vy’ishure,bagahanura ahubwo gukoresha impanuro 

muguhimiriza abana kuavanura n’iyo ngeso.  

 

Ku rundi ruhande, abanyeshure bategetswe kuja mu bikorwa vyokwubaka ingoro y’umugambwe CNDD-FDD,i Gitega. 

Muri Ndamukiza, abanyeshure bo mumwaka wa 4 gushika mu mwaka w’icenda,bategetswe kuja mu myonga. 

Abavyeyi bamenyeshako badatahura igituma abana  bakurwa mu vyirwa kugira bakore ibikorwa bitaraba inyubako 

rusangi. 

 Indongozi zaho zitera ubwoba abanyeshure hamwe n’abavyeyi babo  kugira baje muri ivyo bikorwa vyarashikirijwe. Abanyeshure bo 

mu mwaka w’icenda bamenyesha ko batewe ubwoba ko bazobabuza gukora ikibazo ca Reta. 

Kuwa 29 Rusama 2026, abanyeshure bose bo muri zone Muramvya bategerezwa ibihunda kandi hanyuma                       

bakabatuma gukora mu mirima y’ikawa y’umugambwe CNDD-FDD. Ivyo bivyura amakenga kw’ihagarikwa ry’          

ibikorwa vy’ishure bakaja mu bikorwa vya poritike,cane cane ko ari mu mpera z’umwaka w’ishure.Itegeko ryavuye 

kwurongoye zone Uwimana Jean Marie. 

II.2.  UBURENGANZIRA KU MIBANO,UBUTUNZI N’IMICO KAMA 

II.2.2. UBURENGANZIRA KU MAGARA 

Muri Rusama,mu Burundi, amagara y’abantu yahuye n’ihungamana rikomeye ritewe n’ibiza bititeguriwe. Kuva   

kuwa 28 Ndamukiza 2026, ubwoko bw’indwara 2 ziyobeye bwaravuwe ku bitaro vy’i Kigutu,mu ntara ya  Burunga. 

Abo barwayi bava muri karatiye Birimba mu Rumonge,zifise ibimenyetso vy’ubushuhe bwinshi,ariko ibipimo 

vyakozwe ntibwerekanye  ivyo bikeka. Mu nama yo kuwa 8 Rusama,umuganganga mukuru mu karere,Dr Jérémie 

Niyonkuru,yamenyesheje ko umushikiranganji yiyemeje gukora amatohoza kugira bamenye ahava iyo ndwara iteye 

amakenga.   

 

Muri komine Karuzi,mu ntara ya Gitega,ikenera ry’imiti riteye ubwoba ryarakwiragiye mu bigo vyose vy’ubuvuzi. 

Abarwari bategerejwe kugua imiti yabo mu mazu y’ubudandarizo bw’abigenga,bituma ubuvuzi bwa gusa bemerwe 

bidashirwa mu ngiro,cane cane ku bakenyezi bibungenze hamwe n’abana bari munsi y’imyaka 5. Ibitaro,bitagira 

ibikoresho vya nkenerwa,bafise ububiko bw’imiti mike ihera nk’aka kanya,mu gihe abakozi bo muri ubwo                    

bushikiranganji,bahembwa nabi,bari mukangaratete. Ivyo vyabaye nabi,abakozi bamwe ntibaronse umushahara 

wabo haciye amezi menshi.  

.  

 

Mu Rumonge, amakenga menshi akora ku banyagihugu ajanye n’ikiza caEbola, kube iyra iyongerekana ry’               

abayirwaye muri Repuburika iharnira demokarasi ya kongo.  Ikivuko ca Rumonge,umuryango mukuru ku ngenzi 

ziva muri kongo,kirakenye cane inyubako yo gushira umuwayi ukwa wenyene. Abakozi n’abajejwe umutekano   

bumva aribo bazotangura kuyandura,ntibafise ibikoresho bikwiye kugira bashobore gusuzuma abafashwe. Naho 

urugendo rwo kugenzura rwakozwe n’indongozi mu gisata c’c’amagara y’ abantu,nta makuru namwe yatanzwe ku 

mugaragaro kugira bahumurize abanyagihugu.  

 

Kubwo iyo mvo itee amakenga,musitanteri wa komine Rumonge, Augustin Minani, yafashe ingingo yo kugira ico 

ashikiriza. Yatumyeko inama yaho kugira anoganze ingingo zo kugenzura ahantu hose hari inzira yinjira iva hanze. 

Yarafashe kandoi ingingo yo kwugara ayandi mayira abayabaye hamwe no kurungika ingenzi zoseziva mui RDC ku 

kivuko ca Rumonge.Ariko,ivyo bikorwa ntivyashoboye kugabanya amakenga y’abakozi,baguma basaba indongozi 

kwugurura vyihuseubuvuzi bukurikije amategeko ya OMS,kugira bakinge ikiza gishobora kwaduka mu ntara ya 

Burunga. 

Uburenganzira bw’abana burakingiwe muBurundi biciye mu masezerano mpuza makungu avuga ku burenganzira 

bw’abana (CIDE) yashizweko umukono mu 1990. Igihugu caranashizeho       amategeko hamwe na politike yo                  

gukingira abana. 

 

Naho biri uko,ingorane ziracari nyinshi mu bikorwa.Mu kiringo ca Rusama kigize iki cegeranyo,uburenganzira 

bw’umwana barakozweko cane. Hejuru yo gufata ku nguvu,hamwe n’ayandi mabi twavuze ubwa mbere ku bana 

b’abakobwa akiri bato. 

Umuhari Iteka,waratohojekandi abana 4 bishwe,ugukubagurwa bitwaza  ngo ni ibihano hamwe n’ugukorora inda. 

Ivyo bishira ahabona umurindi w’amabi akorerwa abana kandi bigatera amakenga kubijanye no gukingira n’               

ubutungane kubashikirwa cane n’amabi muBurundi. 

II. 3. UBURENGANZIRA KU MIGWI 

II.3.1. UBURENGANZIRA BW’ABANA 

Uwo uri wese ubahirizwa 

III. UGUSOZERA N’IBISABWA 

Mu kiringo c’iki cegeranyo,itituka ry’agateka ka zina muntu ribandanya ryibonekeza mu mihingo 

itandukanye y’igihugu.Iki cegeranyo gishira ahabona amabi ajanye no guhonyanga uburenganzira 

bwo kubaho,bwo kubahana ,hamwe n’ubwo kwidegemvya;uburenganzira ku butunzi,imibano n’ 

imico kama. 

Iki cegeranyo kirerekana incuro ubuzima bw’abantu bwabangamiwe;uguhohotera ku rukoba 

n’uguhungabanya umwidegemvyo;ihungabana ry’indero n’amagara y’abantu. 

Umuhari Iteka uranegura ukudahana ububisha bwibonekeza  ukongera ugasaba ibikurikira: 

 

Ku mukuru w’igihugu c’u Burundi: 

1. Kubahiriza agateka ka zina muntu, cane cane uburenganzira ku buzima,                              

ukwitwararikana muri vyose hamwe n’umwidegemvyo.           

Ku mushikiranganji w’ubutungane,agateka ka zina muntu  n’ukunganisha ibitsina 

hamwe n’umushikiranganji w’intwaro yo hagati mi gihugu,iterambere rusangi n’  

umutekano w’abanyagihugu: 

1. Gufata ingingo zo kurandurana n’imizi ukudahana amabi hamwe n’uko abakoze    amabi y’    

ihonyangwa ry’agateka ka zina muntu bishura ivyo bakoze. 

2. Gutohoza no guhana bimwe biboneka amabi akorerwa abana bato vyabaye     akayoberabahinga 

mu Burundi abatware barorera hamwe n’abandi bahurikiye mu mugambwe uri ku butegetsi. 

 

Ku mushikiranganji w’indero hamwe n’ubushakashatsi n’ ukunganisha ibitsina hamwe 

n’ubushikiranganji bw’intwaro hagati mu gihugu,iterambere rusangi n’umutekano 

w’abanyagihugu:  

1. Kurandurana n’imizi ibikorwa vya politike mu bigo vy’amashure kugira bakingire bongere 

bateze imbere uburenganzira ku ndero ku mwana wose w’uburundi 

 

Ku bumwe bwa buraya n’abandi ubafasha muvyo ubuhinga n’uburyo mu Burundi : 

1. Gushigikira utwigoro tw’umuhari Iteka hamwe n’ayandi mashirahamwe aharanira gukingira 

agateka ka zina  muntu mu vyerekeye ugukwirikirana ihonyangwa ry’agateka ka zina muntu mu 

Burundi.  

2. Gukoresha ububasha bwabo mukugondoza abarongozi b’uBurundi bubahirize agateka ka zina 

muntu bongere     basezerere ukudahana. 


